
Shri Mantramatrika Ashtakam

శ్రీమన్త్రమాతృకాష్టకమ్  

ఘ్రూఙ్కారాఙ్కితమన్త్రగం   శరణదం సర్వార్థసిద్ధిప్రదం  
శాఙ్కర్యాదిరమేశలాలితతనుం సఙ్కీర్తనాకర్షితమ్  ।

కాలామ్భోదసమప్రభం  కరతలైర్దివ్యాయుధం   బిభ్రతం
వన్దే శ్రీహరిశఙ్కరాత్మజమహం  కారుణ్యవారాన్నిధిమ్ ॥ ౧॥

నమ్రాణామఖిలార్థదం   మునిజనైః  సంసేవితం సర్వదా
నిత్యానన్దసుఖాఞ్చితం  మణిగణేనాలఙ్కృతం సున్దరమ్  ।

సర్వారిఘ్నమశేషశోకశమనం కాన్తారమధ్యస్థితం
వన్దే పాపనివారణైకనిరతం  పూర్ణేన్దుబిమ్బాననమ్   ॥౨॥

మత్తేభోపరిసంస్థితం  త్రినయనం  కాన్తద్వయాలిఙ్గితం
సత్త్వాదిత్రిగుణాత్మకం  కలిమలౌఘారణ్యదావానలమ్ ।

విత్తేశాశ్రితమమ్బికాహృదయగం  భక్తౌఘభూతిప్రదం
వన్దే పావనభక్తకీర్తితవిభుం  కల్యాణకల్పద్రుమమ్  ॥ ౩॥

పద్మాదుత్తమపుష్పపూజితపదం నీలామ్బరాలఙ్కృతం
పద్మాన్తర్గతరాజితం  వరగణాన్ దాతుం సదాప్యుత్సుఖమ్ ।

దివ్యైర్భూతగణైర్వృతం   రిపుహరం చణ్డాట్టహాసప్రియం  
వన్దే దేవమునీన్ద్రవన్దితపదం   సర్వాపదం శాన్తిదమ్ ॥ ౪॥

రాగద్వేషతమోవిహీనసుజనైర్భక్త్యా  సదా సేవితం
రోగాద్యుద్భటదోషసఙ్ఘదలనం  వాగీశ్వరీలాలితమ్ ।

ధర్మాధర్మవిచిన్తనైకనిరతం  సర్వార్థసమ్పాదకం
వన్దే సున్దరసూనుమద్భుతమహం  మన్దారహారోజ్వలమ్  ॥ ౫॥

యన్త్రారాధితదైవతం   పరపదప్రాప్త్యుత్సుకాభీష్టదం 
మన్త్రోచ్చారణతుష్టమానసమహం   శ్రీభూతనాథాకృతిమ్  ।

స్ఫుర్జత్పత్రసువర్ణకుణ్డలధరం     సన్తానవృక్షోపమం
వన్దే వన్దితలోకసర్వవరదం  సన్తానసౌఖ్యప్రదమ్  ॥౬॥

శ్రీమన్త్రమాతృకాష్టకమ్  

గోప్తృస్థాననివాసినం  గురువరైరారాధితం  సర్వగం
దీప్యద్దివ్యవిభూషణౌఘవిమలం  శోణామ్బరాలఙ్కృతమ్ ।

ప్రాప్యస్థాననివాసినం   నృపవరైః  సంసేవ్యమాత్తాదరం
వన్దే శాశ్వతధర్మరక్షణవిధావృగ్వేదరూపం పరమ్ ॥ ౭॥

పత్రేమన్త్రాన్త్యకవర్ణశోభితతనుం     వేదార్థవాక్యోజ్జ్వలం 
వామాఙ్గస్థితపూర్ణయేతరలసచ్ఛ్రీసత్యకేనాశ్రితమ్     ।

దివ్యం భక్తజనైకనిరతం  సత్యస్థితం  సర్వదా
వన్దే ఘ్రూమ్పదమన్త్రవర్ణసుభగం    రత్నప్రభాభాసురమ్  ॥౮॥

ఇతి శ్రీమన్త్రమాతృకాష్టకం    సమ్పూర్ణమ్  ।

Proofread by Mohan Chettoor

Shri Mantramatrika Ashtakam

pdf was typeset on October 8, 2022

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

